
PREGO DE CLÁUSULAS ADMINISTRATIVAS PARTICULARES QUE 
REXERÁN O CONTRATO DE ARRENDAMENTO DE LOCAL INDUSTRIAL 

NO POLÍGONO INDUSTRIAL DE SETEPIAS

CLÁUSULA PRIMEIRA. Obxecto e cualificación xurídica

Constitúe o obxecto do contrato o arrendamento de local industrial de  1.864,17 m2, 
dentro da parcela 52, sita no Polígono de Sete Pías, Cambados. 

A necesidade administrativa a satisfacer co contrato de arrendamento é a de impulsar a 
actividade  económica  na  Plataforma  Loxística  ubicada  no  sector  II  do  Polígono 
Industrial  de  Setepías,  que  se  xestiona  directamente  pola  Administración  Local en 
virtude do Regulamento do Servizo de Almacenaxe-Loxística da nave de titularidade 
municipal  ubicada  no  polígono  industrial  de  Setepías-Oubiña  aprobado  en  sesión 
plenaria de 27.10.2006.

A presente contratación rexerase polo establecido neste Prego, e para o non previsto nel, 
será de aplicación a Lei 33/2003, de 3 de novembro, sobre Patrimonio das AAPP (en 
diante LPAP) e as súas disposicións de desenvolvemento, o Real Decreto Lexislativo 
781/1986 polo que se aproba o Texto Refundido das Disposicións vixentes en materia 
de  réxime  local,  o  Real  Decreto  1732/1986,  de  13  de  xuño,  polo  que  se  aproba o 
Regulamento de Bens das Entidades Locais,  a Lei 29/1994, de 24 de novembro, de 
Arrendamentos  urbanos e  supletoriamente o Código Civil,  e  no non previsto  nestas 
normas, polo disposto na Lei 9/2017 do 8 de novembro de contratos do sector público, 
pola que se transponen ao ordenamento xurídico español as Directivas do Parlamento 
Europeo e do Consello 2014/23/UE e 2014/24/UE, o Real Decreto 817/2009, de 8 de 
maio, polo que se desenvolve a Lei de Contratos do Sector Público e polo Real Decreto 
1098/2001,  polo  que  se  aproba  o  Regulamento  Xeral  da  Lei  de  Contratos  das 
Administracións Públicas  (RGLCAP).  Así  mesmo rexerase  polas  demais  normas de 
Dereito Administrativo ou Privado que lle sexan de aplicación.

O contrato definido ten a cualificación de contrato privado. 

CLÁUSULA SEGUNDA. Procedemento de selección e adxudicación

A forma de adxudicación será o concurso público, de conformidade co establecido no 
artigo 107 da LPAP, equivalente ó procedemento aberto, en que todo interesado poderá 
presentar unha proposición e no que quedará excluída toda negociación dos termos do 
contrato.

CLÁUSULA TERCERA. O perfil do contratante

Co fin de  asegurar  a  transparencia e  o  acceso  público á  información relativa á  súa 
actividade contractual, e sen prexuízo da utilización doutros medios de publicidade, este 
Concello conta co Perfil  do Contratante  que se aloxa na Plataforma Autonómica de 
Contratos de Galicia ao que se terá acceso segundo as especificacións que se regulan na 
páxina web seguinte: www.contratosdegalicia.gal.

CLÁUSULA CUARTA. Importe de licitación

O importe de licitación establécese na cantidade mínima de 2.143,80 €/mensuais mais 
450,20 en concepto de IVE (TOTAL: 2594,00 €).

Non se admitirán ofertas por tipo inferior ó sinalado neste prego.

Transcorrido o primeiro ano de duración do contrato e durante a vixencia do mesmo, o 
prezo será  actualizado  mediante  a  aplicación da  variación que  experimentara o IPC 
elaborado polo Instituto Nacional de Estatística, referido a doce meses inmediatamente 
anteriores á data de finalización do ano de vixencia do contrato.

CLÁUSULA QUINTA. Duración do contrato

O presente contrato terá unha duración de  dous anos,  contando cunha  prórroga de 
dous anos, contados a partir da data de formalización do contrato.

CLÁUSULA SEXTA. Acreditación da aptitude para contratar

Poderán  presentar  proposicións  as  persoas  naturais  ou  xurídicas,  españolas  ou 
estranxeiras,  que  teñan  plena  capacidade  de  obrar,  que  non  estean  incursas  en 
prohibicións  de  contratar.  e  que  acrediten  a  súa  solvencia  económica,  financeira  e 
técnica ou profesional.

CLÁUSULA SÉTIMA. Procedemento de adxudicación. Tramitación. Presentación 
de proposicións e documentación administrativa.

O contrato adxudicarase mediante procedemento aberto atendendo a un único criterio de 
adxudicación (prezo)

As ofertas presentaranse exclusivamente por medios electrónicos a traveso do Sistema 
de  Licitación  Electrónica (SILEX)  da  Consellería  de  Facenda  da  Xunta  de  Galicia, 
accesible  dende  o  enderezo  electrónico: 
https://silex.conselleriadefacenda.es/SLE_Internet/, no prazo de 10 naturais contados a 
partires do seguinte ao da inserción do anuncio de licitación no perfil do contratante do 
Concello de Cambados.

As ofertas  para  participar  no procedemento  presentaranse  nun único sobre  (arquivo 
electrónico)  asinado electrónicamente polo licitador ou persoa que o represente, e no 
que se incluirán:

1.Declaración  responsable  do  licitador  indicando  que  cumpre  coas  condicións 
establecidas  legalmente  para  contratar  coa  Administración  segundo  o  modelo 
normalizado que se recolle no Anexo I.

2.Oferta económica axustándose ao modelo incluído como Anexo II do presente Prego.

CLÁUSULA OITAVA. ÓRGANO COMPETENTE PARA CONTRATAR

De acordo co apartado primeiro parágrafo segundo da D.A. 3ª da LCSP corresponde ó 
Alcaldía as competencias sobre os contratos privados cando o seu importe non supere o 
10% dos recursos  ordinarios do  orzamento  nin,  en calquera  caso,  a  contía  dos  tres 
millóns de euros. 

CLÁUSULA NOVENA. CRITERIOS DE ADXUDICACIÓN

O único criterio de adxudicación será o prezo máis alto. 

CLÁUSULA DÉCIMA. MESA DE CONTRATACIÓN

A apertura e valoración das proposicións presentadas realizarase en acto público pola Mesa 
de Contratación, designada por Decreto da Alcaldía nº 2019-1049, de data 09/09/2019.

Se algún dos membros non pode asistir designarase suplente que o substitúa.

Os designados para formar parte  da  Mesa de Contratación están suxeitos ao réxime de 
abstención e recusación previsto nos artigos 23 e 24 da lei 40/2015 de 1 de outubro, de 
Réxime Xurídico do Sector Público.

Abertas  as  ofertas,  a  súa  valoración  efectuarase  pola  Mesa  de  Contratación  emitirase 
proposta de adxudicación en favor da proposición que maior prezo oferte.

CLÁUSULA DÉCIMO PRIMEIRA. ADXUDICACIÓN

Unha  vez  aceptada  a  proposta  da  Mesa  polo  órgano  de  contratación,  os  servizos 
correspondentes requirirán ao licitador que presentase a mellor oferta, para que, dentro do 
prazo de sete días hábiles, a contar desde ou seguinte a aquel no que recibira o requirimento 
aporte a seguinte documentación:

-a.Persoas Físicas (NIF)

-b.Empresarios que sexan  persoas xurídicas,  mediante a escritura ou documento de 
constitución, os estatutos ou o acto fundacional, en que consten as normas polas que se 
regula a  súa actividade,  debidamente  inscritos,  se  é o caso,  no rexistro público que 
corresponda, segundo o tipo de persoa xurídica de que se trate. 

c.Dos empresarios non españois que sexan nacionais de Estados membros da Unión 
Europea,  pola  súa  inscrición  no  rexistro  procedente  de  acordo  coa  lexislación  do 
Estado onde están establecidos, ou mediante a presentación dunha declaración xurada 
ou un certificado, nos termos que se establezan regulamentariamente, de acordo coas 
disposicións comunitarias de aplicación. 

d.Os demais empresarios estranxeiros, co informe da misión diplomática permanente 
de España no Estado correspondente ou da oficina consular en cuxo ámbito territorial 
radique o domicilio da empresa.

-Garantía Definitiva: 5 por 100 do importe do prezo final ofertado polo licitador, excluído o 
Imposto sobre o Valor Engadido.

-Certificacións de estar ao corrente coas obrigas tributarias e coa Seguridade Social.

-Acreditación de que o uso previsto na nave cumpre coas determinacións da lexislación e 
do planeamento urbanístico.
 
-Ter subscrito un seguro de responsabilidade civil que cubra os riscos que poidan derivarse 
das súas actuacións, mediante póliza por unha contía mínima de 300.000 euros.

De non cumprimentarse adecuadamente o requirimento no prazo sinalado, entenderase que 
o  licitador  desistiu  da  súa  oferta,  procedéndose  nese  caso  a  recabar  a  mesma 
documentación ao licitador seguinte, pola orde en que quedaran clasificadas as ofertas. 

A adxudicación do contrato corresponde ao órgano de contratación.

O órgano de contratación adxudicará o contrato ao licitador que presentase  a mellor oferta, 
de conformidade co disposto no artigo 145 LCSP.

A notificación  e  a  publicidade  a  que  se  refire  o  apartado  anterior  deberán  conter  a 
información  necesaria  que  permita  aos  interesados  no  procedemento  de  adxudicación 
interpoñer recurso suficientemente fundado contra a decisión de adxudicación, e entre ela 
en todo caso, deberá figurar a seguinte:

a)En relación cos candidatos descartados, a exposición resumida das razóns polas que se 
desestimou   a súa candidatura.

b)Con respecto aos licitadores excluídos do procedemento de adxudicación, os motivos 
polos  que  non  se  admitiu  a  súa  oferta,  incluídos,  os  motivos  da  decisión  de  non 
equivalencia ou da decisión de que as obras, as subministracións ou os servizos non se 
axustan  aos requisitos de rendemento  ou ás esixencias funcionais; e unha desagregación 
das valoracións asignadas aos distintos licitadores, incluíndo ao adxudicatario.

c)En todo caso, o nome do adxudicatario, as características e vantaxes da proposición do 
adxudicatario  determinantes  de  que  fose   seleccionada  a  oferta  deste  con preferencia 
respecto das que presentasen  os restantes licitadores cuxas ofertas fosen  admitidas.

Na notificación indicarase o prazo en que debe procederse á formalización do contrato, 
que deberá realizarse non máis tarde dos quince días hábiles seguintes a aquel en que se 
realice a notificación da adxudicación aos licitadores e candidatos, na data que se indique 
pola Administración,

CLÁUSULA DÉCIMO SEGUNDA. Prerrogativas da Administración

O órgano de contratación ten as seguintes prerrogativas:

a) Interpretación do contrato.
b) Resolución das dúbidas que ofreza o seu cumprimento.
c) Modificación do contrato por razóns de interese público.
d) Acordar a resolución do contrato e determinar os efectos desta.

CLÁUSULA DÉCIMO TERCEIRA. Pagamento

O pagamento do prezo mensual realizarase nos 5 primeiros días do mes. Se a primeira 
e última mensualidade non coincidan co mes natural, o prezo prorratearse polo citado 
período.

CLÁUSULA DÉCIMO CUARTA. Formalización do contrato

A formalización do contrato en documento administrativo farase dentro dos quince días 
hábiles seguintes á data da notificación da adxudicación e sempre que estea cumprido o 
disposto na cláusula décimo quinta; e dito documento constituirá título suficiente para 
acceder a calquera rexistro público.

O  contratista  poderá  solicitar  que  o  contrato  se  eleve  a  escritura  pública  e  os 
correspondentes gastos correrán pola súa conta.

Cando, por causas imputables ó contratista,  non se puidese formalizar o contrato no 
prazo indicado, a Administración poderá acordar a resolución deste.

Asinado o contrato, o arrendatario deberá xustificar ante o Concello a formalización do 
seguro ao que fai referencia a cláusula 11ª do Prego de Cláusulas, no prazo de 1 mes, a 
contar dende o día seguinte ó da sinatura do mencionado contrato.

CLÁUSULA DÉCIMO QUINTA. OBRIGAS DO ARRENDATARIO

Primeiro.- Destinar  o  ben  ó  uso  exclusivo  de  almacenamento  de  mercadorías 
compatible  coa  Ordenanza  nº  1  de  edificación  industrial  e  comercial  aprobada 
definitivamente polo Pleno en data de 18.02.2004, con exclusión de calquera outro uso.

Non se admite o almacenamento de mercadorías que supoña un risco de deterioro ou 
perda para as mercancías principais almacenadas na nave loxística,  as vencelladas a 
productos químicos ou inflamables e as perigosas.

Segundo.- Non poderá cedelo, realquilalo ou subarrendalo, en todo nin en parte.

Terceiro.- O arrendatario ben obrigado a cumprir o período total do contrato. Se desiste 
con antelación ó remate deberá indemnizar ó arrendador coa cantidade equivalente a 
unha mensualidade da renda en vigor, por cada ano que reste por cumprir do contrato. 
Os  períodos  de  tempo  inferior  a  un  ano,  darán  lugar  á  parte  proporcional  da 
indemnización.

Cuarto.- O arrendatario deberá sufragar os gastos de gas, electricidade, auga, teléfono 
ou calquera outro servizo,  contratándoos á súa costa cas empresas subministradoras, 
sendo  tamén  da  súa  conta  a  eventual  adquisición  ou  reparación  dos  contadores 
correspondentes, os gastos de conservación e reparación de tales subministros e o costo 
das modificacións que nas mesmas deba realizarse por disposición ou imperativo legal 
ou administrativo, se fose o caso.

Quinto.- O arrendatario deberá realizar á súa costa as obras de adecuación, adaptación 
e/ou  melloras  necesarias  para  o  cumprimento  da  normativa vixente.  O arrendatario, 
previo  consentimento  expreso  do  arrendador  e  coa  preceptiva  licenza/comunicación 
previa, poderá realizar as obras que considere necesarias, aínda que isto conleve unha 
modificación da configuración da nave, sen que estas obras de melloras supoñan o pago 
de calquera tipo de indemnización en beneficio do arrendatario.

Sexto.- O arrendatario deberá pagar os impostos ou taxas que recaian sobre o inmoble 
obxecto do contrato, así como de cotas de comunidade, de existiren as mesmas.

Sétimo.- O arrendatario deberá cumprir a lexislación vixente en materia de contratación 
laboral e Seguridade Social durante a vixencia do contrato.

Oitavo.- Deberá coidar e conservar o inmoble, sufragando os gastos que deriven dos 
danos producidos polo desgaste que xera o uso ordinario do local.

Noveno.- O arrendatario será o único responsable de cantos danos, tanto físicos como 
materiais poidan ocasionarse a terceiros, e sexan consecuencia, directa ou indirecta do 
uso do inmoble, eximindo de toda responsabilidade ó propietario.

Décima.- O arrendatario debera formalizar unha póliza que asegure o continente do 
inmoble alugado. O incumprimento desta esixencia exime a este Concello de posibles 
reclamacións por responsabilidade patrimonial.

CLÁUSULA DÉCIMO SEXTA. OBRIGAS DO ARRENDADOR

Primeira.- Realizar todas as reparacións que sexan necesarias para conservar o inmoble 
nas condicións de utilización para servir ó uso convido, salvo cando o deterioro de cuxa 
reparación se trate sexa imputable ó arrendatario a teor do disposto nos artigos 1563 e 
1564 do Código Civil.

Segunda.- En canto ás obras de conservación e  mellora,  estarase  ó disposto na Lei 
29/1994, de 24 de novembro, de Arrendamentos Urbanos.

CLÁUSULA DECIMO SÉTIMA. CAUSAS DE RESOLUCIÓN

Primeira.- Falta de pagamento de renda por dúas mensualidades.

Segunda.- A realización de calquera actividade non permitida.

Terceira.- O  incumprimento  de  calquera  das  obrigas  previstas  na  cláusula  décimo 
oitava.

Carta.- A extinción do dereito de superficie constituído sobre a plataforma loxística.

CLÁUSULA DECIMO OITAVA. RÉXIME XURÍDICO DO CONTRATO

Será a orde xurisdicional civil o competente para resolver as controversias que puidesen 
xurdir, inda que se considerarán actos xurídicos separables os que se diten en relación 
coa preparación e adxudicación do contrato e, por tanto, poderán ser impugnados ante a 
orden  xurisdicional  contencioso-administrativo,  todo  elo  en  virtude  do  disposto  no 
artigo 110.3 de la Lei 33/2003, de 3 de Novembro, de Patrimonio das Administracións 
Públicas,  por  ser  de  aplicación  xeral,  en  virtude  do  disposto  na  Disposición  Final 
Segunda de esta Lei.

Praza do Concello, 1 * 36630 - CAMBADOS * Tfnos. 986-52.09.02 /09.43/09.51 * Fax: 986-52.48.66 * Nº Rexistro Entidades Locais: 01360062 * C.I.F.: P-3600600E

C
od

. V
al

id
ac

ió
n:

 3
29

3D
ZE

M
C

H
D

2L
C

2J
W

P5
TP

6K
K3

 | 
C

or
re

cc
ió

n:
 h

ttp
://

ca
m

ba
do

s.
se

de
le

ct
ro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

7 
a 

9



ANEXO I
 

MODELO DE DECLARACIÓN RESPONSABLE

 
D./Dna  ……………………………………………………..,  con  DNI 
número.........................en  nome  e  representación  da  Sociedade 
………………………………………………..,  entidade  que  [SI]  [NON] cumple  coas 
condicións de PYME, co N.I.F. ……………… o obxeto de participar no procedemento 
de  arrendamento dun  local  industrial  de  1.864,17  m2,  situado  na  parcela  nº  52 do 
Polígono de Sete Pías (Cambados) :
 
DECLARA baixo a súa responsabilidade:
 

-Que o firmante ostenta a representación da sociedade / persoa física que presenta a 
oferta, que conta coas autorizacións necesarias  para exercer a actividade e que non esta 
incurso en prohibición de contratar coa Administración Pública

-Que, no caso de recibir proposta de adxudicación en su favor, acreditará ante a órgano 
de  contratación,  previamente  á  adxudicación  do  contrato,  a  posesión  e  validez  da 
documentación expresada na cláusula 11 do prego de cláusulas administrativas.
 
Data, lugar e sinatura do propoñente. 
 
 
(NOTA INFORMATIVA: O apartado 4 do artigo 69.4 da Lei 39/2015 do procedemento administrativo 
común das Administracións Públicas dispón que “La inexactitud, falsedad u omisión, de carácter esencial, 

de cualquier dato o información que se incorpore a una declaración responsable o a una comunicación, o  
la no presentación ante la Administración competente de la declaración responsable, la documentación 

que  sea  en  su  caso  requerida  para  acreditar  el  cumplimiento  de  lo  declarado,  o  la  comunicación,  
determinará  la  imposibilidad de  continuar con el  ejercicio del  derecho o actividad afectada  desde  el 

momento en que se tenga  constancia  de tales hechos,  sin  perjuicio de las responsabilidades penales,  
civiles o administrativas a que hubiera lugar.

 
Asimismo, la resolución de la Administración Pública que declare tales circunstancias podrá determinar la 
obligación del  interesado de restituir  la  situación jurídica  al  momento  previo al  reconocimiento o al 

ejercicio del derecho o al inicio de la actividad correspondiente, así como la imposibilidad de instar un  
nuevo procedimiento con el mismo objeto durante un período de tiempo determinado por la ley, todo ello 

conforme a los términos establecidos en las normas sectoriales de aplicación.”)

 Data e firma do licitador.

Praza do Concello, 1 * 36630 - CAMBADOS * Tfnos. 986-52.09.02 /09.43/09.51 * Fax: 986-52.48.66 * Nº Rexistro Entidades Locais: 01360062 * C.I.F.: P-3600600E

ANEXO II
 
D.  (nome  e  apelidos  da  persoa  individual  que  solicita)  co  NIF  número 
______________,  en  nome  propio  (ou  en  representación  de 
____________________________________ ),  con domicilio a efectos de notificacións 
en  ___________________________________,  participa  no  procedemento  de 
arrendamento dun local industrial de 1.864,17 m2, situado na parcela nº 52 do Polígono 
de Sete Pías (Cambados); acepta os pregos anteriores de acordo coas seguinte:
 
Prezo 

Prezo: SEN IVE (En número e letra) IVE (En número e letra)  TOTAL (En número e 
letra)

Data, lugar e sinatura do propoñente. 

Praza do Concello, 1 * 36630 - CAMBADOS * Tfnos. 986-52.09.02 /09.43/09.51 * Fax: 986-52.48.66 * Nº Rexistro Entidades Locais: 01360062 * C.I.F.: P-3600600E

